
ⴰⵙⴳⴳⵯⴰⵙ ⵏ 2970, ⵉⵙⵙⴻⵏ ⴽⵉⴳⴰⵏ ⵏ ⵉⵣⵔⴼⴰⵏ ⵉⵙⵏⵎⴰⵍⴰⵢⵏ ⵏⵏⴰ ⵉⵜⵜⵢⴰⵇⵇⵏ, ⵙ ⵓⵙⵜⵜⵉ ⴰⵣⵔⴼ 16-26 ⵏⵏⴰ ⵉⴳⵣⵉⵏ ⵉⵣⵎⵣⵏ ⴷ ⵉⴳⵔⴰⵏ ⵏ ⵓⵣⵓⴳⴳⵣ ⵏ ⵡⴰⴷⴷⴰⴷ ⴰⵎⴰⴷⴷⵓⴷ ⵏ ⵜⵎⴰⵣⵉⵖⵜ, ⴰⵣⵔⴼ 04-16 ⵏⵏⴰ ⵉⵙⴱⴷⴷⴰⵏ ⴰⵙⵇⵇⵉⵎ ⴰⵏⴰⵎⵓⵔ ⵏ ⵜⵓⵜⵍⴰⵢⵉⵏ ⴷ ⵜⵓⵙⵙⵏⴰ ⵜⴰⵎⵖⵔⴰⴱⵉⵢⵜ ⴷ ⵓⵣⵔⴼ-ⴰⵙⴰⵜⵉ 51-17 ⵉⵥⵍⵉⵏ ⵙ ⵓⵖⴰⵡⴰⵙ ⵏ ⵓⵙⵎⵓⵜⵜⵉ ⵏ ⵓⵏⴳⵔⴰⵡ ⴰⵏⴰⵎⵓⵔ ⵏ ⵓⵏⴳⵎⵉ ⴷ ⵓⵙⵎⵓⵜⵜⴳ. ⵉⵣⵔⴼⴰⵏ ⴰⴷ ⴳⴰⵏⵜ ⴰⵙⴰⵜⵉ ⵏⵏⴰ ⵓⵔ ⵉⴽⴽⵉⵏ ⵉⵍⵍⴰ,ⵉⵟⵟⴼⵏ ⵙ ⵓⵣⵓⴳⴳⵣ ⵏ ⵜⵖⵜⴰⵙⵉⵏ ⵜⵉⵎⵏⴹⴰⵡⵉⵏ ⵏ ⵓⵙⵓⴷⴷⴻⴷ ⵏ ⵜⵎⴰⵣⵉⵖⵜ. ⵉⵇⵇⵉⵎ ⴰⵙⵙ ⴰ, ⴰⴷ ⵉⵍⵉⵏ ⵉⵎⵔⵙⵓⵎⵙⵏ ⵏ ⵓⵣⵓⴳⴳⵣ ⵏⵏⵙⵏⵜ, ⵃⵎⴰ ⴰⴷ ⵜⴰⴷⴼ ⵜⵎⴰⵣⵉⵖⵜ ⴰⴳⵯⵏⵙ ⵏ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵜⵉⵏ ⴷ ⵓⵙⵙⵓⴼⵖ ⵏ ⵓⵙⴱⵓⵖⵍⵓ ⵏ ⵜⵎⴰⵣⵉⵖⵜ ⴳ ⵉⵖⴰⵡⴰⵙⵏ ⵏ ⵜⵎⵙⵙⵓⴳⵓⵔⵉⵏ ⵖⵔⵙ ⵉⵥⵍⵉⵏ. ⴰⵙⴳⴳⵯⴰⵙ ⵉⵣⵔⵉⵏ ⴳⵉⵙ ⴰⵟⵟⴰⵏ ⵏ ⴽⵓⴱⵉⴷ-19 ⴷ ⵜⵏⵥⵕⵜ ⵉ ⵜⴼⴼⵓⴳⵏⴰ. ⵙⴳ ⵜⵙⴳⴰ ⵏⵏⵙ, ⴰⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ, ⵙ ⵜⵡⵉⵣⵉ ⵏ ⴽⵓ ⵢⴰⵏ ⴷ ⵜⵏⵓⵎⵉ, ⵏⴱⴱⵉ ⵉⵅⴼ ⵏ ⵡⴰⵟⵟⴰⵏ ⵙ ⵜⵖⵜⴰⵙⵉⵏ ⴷ ⵉⵙⵇⵇⴰⵍⵏ ⵏ ⵡⴰⵔⴰⵢ. ⴰⵙⵉⵏⴰⴳⵢⵓⵙⵉ ⴰⴳⴳⵯⴰ ⵏⵏⵙ ⵉⴷⴷⵖ ⵉⴳⴰ ⵜⴰⵎⴰⴷⴷⴰⵙⵜ ⵜⴰⵏⴰⵎⵓⵔⵜ ⵏⵏⴰ ⵉⴼⵍⵉⵏ ⵉⵎⵙⵡⵓⵔⵔⴰ ⵏⵏⵙ. ⵢⵉⵡⵙ ⵓⵙⵉⵏⴰⴳ ⵉ ⵡⴰⵍⵍⴰⵖ ⵏ ⴽⵓⴱⵉⴷ-19. ⵅⴼ ⵓⵙⴳⴳⵯⴰⵙ ⴰⵎⴰⵢⵏⵓ, ⵢⵉⵡⵉ ⴷ ⴽⵉⴳⴰⵏ ⵏ ⵜⵏⵥⵕⵉⵡⵉⵏ ⴷ ⵉⵎⵙⴰⵔⴰⵙⵏ, ⵙ ⵓⵙⵜⵜⵉ ⴳ ⵉⴳⵔ ⵏ ⵓⵙⴳⵎⵉ, ⴰⵛⴽⵓ ⴰⵙⵙⵍⵎⴷ ⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⵉⵜⵜⵓⵙⵙⵍⴽⴰ ⴽⵉⴳⴰⵏ ⴰⵢⴰⴷ, ⴰⵙⵙⵍⴽⵓ ⵏⵏⴰ ⵉⵙⵏⴱⵓⵜⵜⵍⵏ ⵜⵉⵣⵉⴳⵣⵜ ⵏ ⵓⵙⵎⴰⵜⴰ. ⴰⵙⵙ ⴰ, ⵜⴰⵎⴰⵡⴰⵙⵜ ⵏ ⵓⵙⵙⴳⵎⵉ ⵜⵓⴽⵣ ⵉⵏⴱⵓⵜⵜⵓⵍⵏ ⴰⴷ ⵜⵉⵔⵉ ⴰⴷ ⴰⵙⵏ ⵜⴰⴼ ⴰⴼⵔⴰ, ⵃⵎⴰ ⴰⴷ ⵏⴷⴷⵓ ⵖⵔ ⴷⴰⵜ. ⴳ ⵜⵢⵉⵔⴰ, ⵙ ⵓⵙⴼⵓⴳⵍⵓ ⵏ ⵓⵙⴳⴳⵯⴰⵙ ⴰⵎⴰⵣⵉⵖ ⴰⵎⴰⵢⵏⵓ, ⴰⵔ ⵏⵜⵜⵉⵏⵉ ⵉⴷ ⵉⴽⵣ ⵏⵏⵣ ⵓⵏⵚⵉⴱ ⴰⴷ ⵉⴳ ⵢⴰⵜ ⵜⵢⴰⴼⵓⵜ ⵜⴰⵎⵇⵔⴰⵏⵜ ⵉⵎⵓⵏ ⴷ ⵓⵥⵕⵉⵕⵉⴳ ⵏ ⵜⵙⵔⵜⵉⵜ ⵏ ⵜⵎⵓⵔⵜ ⵏⵏⵖ ⴳ ⵓⴳⵔ ⵏ ⵉⵣⵔⴼⴰⵏ ⵉⴷⵍⵙⴰⵏⵏ ⵏⵏⴰ ⵜⴳⵣⵉ ⵜⵎⵏⴹⴰⵡⵜ ⴷ ⵉⵣⵔⴼⴰⵏ ⵉⵥⵍⵉⵏ ⵙ ⵓⵙⴱⵓⵖⵍⵓ ⵏ ⵜⵎⴰⵣⵉⵖⵜ. ⵉⴷⴷⵖ ⵏⵙⵓⵍ ⴰⵔ ⵏⵜⵜⵇⵍ, ⴰⵔ ⵏⵙⵙⵉⵜⵉⵎ ⵉ ⴽⵓ ⵢⴰⵏ ⴰⵙⴳⴳⵯⴰⵙ ⴰⵎⴰⵣⵉⵖ ⴰⵎⴰⵢⵏⵓ 2971. ⴰⴷ ⵏⵙⵡⵓⵔⵔⵉ ⴽⵓⵍⵍⵓⵜⵏⵖ ⵅⴼ ⵜⴷⵓⵙⵉ ⴷ ⵜⴰⵍⵡⵉ.
ⴰⵙⴳⴳⵯⴰⵙ ⴰⵎⴰⵢⵏⵓ ⵉⵖⵓⴷⴰⵏ, ⵉⵛⵏⴰⵏ, ⴰⵎⴱⴰⵔⴽⵉ!
 ⵃⵎⴰⴷ ⴱⵓⴽⴽⵓⵙ [image: logo ircam]

